
जिसका उत्‍तर 3 दिसम्‍बर,  2012 को दिया जाना है ।
.....
पड़ोसी देशों के साथ जल विवाद
1084. श्री थावर चन्‍द गहलोत : 

क्‍या जल संसाधन मंत्री यह बताने की कृपा करेंगे कि :
(क)
अभी तक (2004 से 2012 तक) भारत ने नदियों के जल, बांधों, नदियों को आपस में जोड़े जाने अथवा जल की हिस्‍सेदारी के संबंध में किन पड़ोसी देशों के साथ संधियों पर हस्‍ताक्षर किए हैं ; 
(ख) 
उपरोक्‍त संधियों तथा उनमें हुई प्रगति का ब्‍यौरा क्‍या है ; और
(ग)
किन नदियों को लेकर पड़ोसी देशों के साथ विवाद है ?

उत्‍तर
जल संसाधन मंत्री (श्री हरीश रावत)

(क) 
वर्ष 2004-2012 के दौरान भारत ने नदियों के जल, बांधों, नदियों को जोड़ने अथवा जल के बंटवारे के संबंध में चीन और भूटान के साथ समझौतों/समझौता ज्ञापन पर हस्‍ताक्षर किए हैं । 
(ख)
समझौतों/समझौता ज्ञापन का विवरण तथा इनमें की गई प्रगति का विवरण निम्‍नानुसार है:- 
(i)
नवंबर, 2006 में बाढ़ के मौसम में जलविज्ञानीय आंकडों, आपातकाल प्रबंधन के प्रावधान और सीमापार की नदियों से संबंधित अन्‍य मुद्दों पर विचार विमर्श करने के लिए भारत और चीन ने संयुक्‍त विशेषज्ञ स्‍तर के तंत्र (ईएलएम) का गठन किया था । अभी तक ईएलएम की चार बैठकों का आयोजन किया गया है । ईएलएम की अंतिम (छठी) बैठक जुलाई, 2012 में नई दिल्‍ली में आयोजित की गई थी । 
(ii)
बाढ़ के मौसम के दौरान चीन द्वारा भारत को ब्रह्मपुत्र/ यालू-जांग्‍बू नदी की जलविज्ञानीय सूचना उपलब्‍ध कराने का प्रावधान करने हेतु एक समझौता ज्ञापन (एमओयू) पर पांच वर्षो की वैधता सहित 05.06.08 को चीन के साथ दोबारा हस्‍ताक्षर किए गए थे जिसकी कार्यान्‍वयन योजना पर 28.4.2010 को हस्‍तारक्षर किए  गए । ब्रह्मपुत्र नदी से 
संबंधित उपर्युक्‍त दो समझौता ज्ञापनों से संबंधित बाढ़ मौसम जलविज्ञानीय सूचना दोनों देशों के बीच हस्‍ताक्षरित संबंधित कार्यान्‍वयन योजनाओं के अनुसार प्राप्‍त की जा रही है । 
(iii)
अप्रैल, 2005 में चीन के प्रधानमंत्री के भारत के दौरे के दौरान बाढ़ मौसम में चीन द्वारा भारत को सतलुज (लांग्‍केन जांग्‍बू) नदी से संबंधित जलविज्ञानीय सूचना प्रदान करने के लिए भारत और चीन के बीच पांच वर्षों की अवधि के लिए एक अन्‍य समझौता ज्ञापन पर हस्‍ताक्षर किए गए थे । बाढ़ के मौसम में चीन द्वारा भारत को सतलुज/लाग्‍केन जांग्‍बू नदी की जलविज्ञानीय सूचना प्रदान करने के प्रावधान संबंधी पांच वर्षों की अवधि हेतु एक नए समझौता ज्ञापन पर 16.12.2010 को हस्‍ताक्षर किए गए, जिसके परिणामस्‍वरूप इसकी कार्यान्‍वयन योजना पर 20.4.2011 को हस्‍ताक्षर किए गए थे । सतलुज नदी से संबंधित उपर्युक्‍त दो समझौता ज्ञापनों से संबंधित बाढ़ मौसम जलविज्ञानीय सूचना दोनो देशों के बीच हस्‍ताक्षरित संबंधित कार्यान्‍वयन योजनाओं के अनुसार प्राप्‍त की जा रही है । 
(iv)
भूटान के संबंध में भूटान के दक्षिणी पहाडियों और भारत के आसपास के मैदानों में बारंबार आने वाली बाढ़ और भूमि कटाव के संभावित कारणें/प्रभावों के संबंध में विचार विर्मश और आकलन करने हेतु भारत और भूटान के बीच बाढ़ प्रबंधन संबंधी एक संयुक्‍त विशेषज्ञ समूह का गठन किया गया तथा दोनों सरकारों को समुचित और आपस में स्‍वीकार्य उपचारी उपायों को अपनाने की सिफारिश की गई है । अभी तक संयुक्‍त विशेषज्ञ समूह की चार बैठकें आयोजित की गयी हैं तथा अंतिम (चौथी) बैठक नई दिल्‍ली में फरवरी, 2012 को आयोजित की गई थी । 
(ग)
नदियों के संबंध में पडो़सी देशों में कोई विवाद नहीं है ।   
*****

